
ᐅᐃᒍ ᐃ 
 
ᐱᓕᕆᐊᑦᓴᐅᑉ ᓇᓗᓇᐃᒃᑯᑎᖓ: 
ᑲᓇᑕᒥᐅᑦ ᖁᑦᓯᑦᑑᑉ ᐅᑭᐅᖅᑕᖅᑐᖓᓂ ᖃᐅᔨᒐᓱᐊᕐᕕᐅᑉ ᑕᒻᒫᖅᓯᒪᕕᖓ ᒍᕆᓂᐅ ᑕᓯᕐᒥ, ᐃᖃᓘᑦᑑᑦᓯᐊᕐᒥ 
 
ᑐᑦᓯᕋᐅᑎᓖᑦ: 
ᑐᐊᐃᓐ ᕖᑎ, ᓇᓗᓇᖅᑐᓂᒃ ᖃᐅᔨᒐᓱᐊᕐᓂᕐᒧᑦ ᐊᐅᓚᔾᔪᑎᓂᒃ ᐊᖏᔪᖅᑲᖅ, ᑲᓇᑕᒥᐅᑦ ᐴᓗ ᑲᒥᓴᓐᑯᓐᓄᑦ 
360 ᐃᐅᓪᐴᑦ ᓯᑐᕇᑦ, ᓱᐃᑦ 1710, ᐋᑐᐋ, ᐊᓐᑎᐅᕆᐅ K1R 7X7 
ᖃᕆᓴᐅᔭᒃᑯᑦ: dwayne.beattie@polar.gc.ca 
ᐅᖄᓚᐅᑎᖓ: 613-295-0485 
 
ᑖᓄᓪ S. ᒪᑭᓕᓇᓐ, ᓂᐊᖁᕆᔭᖅ − ᖃᐅᔨᓴᕐᓂᕐᒧᑦ ᓇᓗᓇᖅᑐᓂᒃ, ᑲᓇᑕᒥᐅᑦ ᖁᑦᓯᑦᑑᑉ ᐅᑭᐅᖅᑕᖅᑐᖓᓂ 
ᖃᐅᔨᒐᓱᐊᕐᕕᒃ 
15 ᐃᑎ ᓯᑐᕆᑦ., ᒑᑦᓅ, ᑰᐱᒃ K1A 0M4, ᑲᓇᑕ 
ᖃᕆᓴᐅᔭᒃᑯᑦ: donald.mclennan@polar.gc.ca 
ᐅᖄᓚᐅᑎᖓ: 819-934-1156 
ᓱᑲᑦᑐᒃᑯᑦ : 819-997-0552 
 
ᔫᕼᐊᓐ ᕗᐊᒡᓄ, ᓇᓗᓇᖅᑐᓕᕆᓂᕐᒧᑦ ᖃᐅᔨᒐᓱᐊᖅᑎ, ᑲᓇᑕᒥᐅᑦ ᐴᓗ ᑲᒥᓴᓐᑯᓐᓄᑦ  
360 ᐃᐅᓪᐴᑦ ᓯᑐᕆᑦ, ᓱᐃᑦ 1710, ᐋᑐᐋ, ᐊᓐᑎᐅᕆᐅ K1R 7X7 
ᖃᕆᓴᐅᔭᒃᑯᑦ: johann.wagner@polar.gc.ca 
ᐅᖄᓚᐅᑎᖓ: 613-295-8424 
ᓱᑲᑦᑐᒃᑯᑦ: 819-997-0552 
 
1. ᐱᓕᕆᐊᑦᓴᒨᖓᔪᑦ ᐱᓕᕆᐊᕆᔭᐃᑦ: 
ᑖᒃᑯᐊ ᑲᓇᑕᒥᐅᑦ ᖁᑦᓯᑦᑑᑉ ᐅᑭᐅᖅᑕᖅᑐᖓᓂ ᖃᐅᔨᒐᓱᐊᕐᕕᓕᕆᔩᑦ ᑲᒪᒋᔭᖃᓛᖅᑐᑦ ᖃᓄᐃᑦᑐᑐᐃᓐᓇᕐᓂᒃ 
ᓄᓇᒨᕐᓗᑎᒃ ᐱᓕᕆᐊᑦᓴᒐᓴᐅᔪᓂᒃ ᐊᐅᔭᐅᓂᖓᓂ ᐊᒻᒪᓗ ᐃᓚᖓᓂ ᐅᑭᐊᕋᑖᖅᑎᓪᓗᒍ 2015ᒥ, ᐊᒻᒪᓗ 
ᐊᒥᓲᓛᖅᓱᑎᒃ ᖃᐅᔨᓴᕆᐊᖅᓯᒪᑲᐃᓐᓇᖅᑐᑦ ᓇᓗᓇᖅᑐᓕᕆᔨᒻᒪᕆᐅᔪᑦ, ᐃᓕᓐᓂᐊᖅᑎᖁᑎᖏᓪᓗ, ᐊᒻᒪᓗ 
ᐅᑭᐅᖅᑕᖅᑐᒥᐅᑦ ᐃᓕᓐᓂᐊᖅᑏᑦ ᐃᖃᓘᑦᑑᑦᓯᐊᕐᒨᓛᖅᑐᑦ ᑲᒪᒋᔭᖃᕆᐊᖅᑐᕐᓗᑎᒃ ᖃᐅᔨᓴᒐᑦᓴᐅᔪᓂᒃ.  ᓯᕗᓂᑦᑎᓐᓂ 
ᐊᕐᕌᒍᐃᑦ ᑲᓇᑕᒥᐅᑦ ᖁᑦᓯᑦᑑᑉ ᐅᑭᐅᖅᑕᖅᑐᖓᓂ ᖃᐅᔨᒐᓱᐊᕐᕕᓕᕆᔩᑦ ᓴᓇᓯᒪᓛᖅᑐᑦ ᓯᓂᑦᑕᕕᑦᓴᒥᒃ 
ᐊᑐᖅᑕᐅᒐᔭᖅᑐᒥᒃ ᖃᐅᔨᒐᓱᐊᖅᑎᓄᑦ, ᑭᓯᐊᓂ ᑖᒃᑯᐊ ᐱᖓᓲᓕᖅᑲᖓᔪᑦ ᐃᓪᓗᐃᑦ ᐊᑐᑕᐅᒍᓐᓇᖅᓯᓚᖓᙱᓚᑦ 
ᐊᐅᔭᖓᓂ 2015.   

ᓯᓂᑦᑕᕐᕕᖃᖅᑎᑦᓯᑲᐃᓐᓇᕈᒪᕗᒍᑦ, ᑖᒃᑯᓇᓐᖓᑦ ᑲᓇᑕᒥᐅᑦ ᖁᑦᓯᑦᑑᑉ ᐅᑭᐅᖅᑕᖅᑐᖓᓂ ᖃᐅᔨᒐᓱᐊᕐᕕᓕᕆᔨᒃᑯᑦ 
ᑕᐱᕇᖏᓪᓗ ᑕᒻᒫᖅᓯᒪᕕᖃᑲᐃᓐᓇᕈᒪᕗᑦ ᖃᓂᒋᔭᖓᓂ ᐃᖃᓘᑦᑑᑦᓯᐊᑉ ᖃᓂᒐᐊᖅᑐᒥᒃ ᒍᕆᓂᐅᕆ ᑕᓯᕐᒧᑦ 
(69°08’54.28” ᐅᐊᓐᓇᖅ, 104°56’31.70” ᐱᖓᓐᓇᖅ; ᑕᑯᖃᑎᐅᑎᓗᒍ ᓇᑦᓯᐅᓯᒪᔪᖅ ᓄᓇᙳᐊᖅ). 
ᖃᓄᐃᑦᑐᑐᐃᓐᓇᐅᔪᑦ ᖃᐅᔨᒐᓱᐊᕐᓂᕐᒧᑦ ᐱᓕᕆᐊᑦᓴᐃᑦ ᑲᒪᒋᔭᐅᓛᖅᑐᑦ ᐃᓚᒋᔭᐅᓪᓗᑎᒃ ᐃᖅᑲᓇᐃᔭᕐᓂᐅᔪᑦ 
ᓄᓇᑐᐃᓐᓇᐅᑉ ᓱᓇᑐᐃᓐᓇᖃᕐᓂᖓᓂᒃ ᓇᓗᓇᐃᔭᖅᑕᐅᓂᖏᑦ ᐊᒻᒪᓗ ᓄᓇᓐᖑᐊᓕᐅᖅᑐᖃᕐᓗᓂ, ᖁᐱᕐᖑᐃᑦ 
ᖃᐅᔨᓴᖅᑕᐅᓂᖏᑦ, ᐃᒥᑐᐃᓐᓇᖃᖅᑐᑦ ᑕᓰᑦ ᖃᐅᔨᓴᖅᑕᐅᓂᖏᑦ, ᐆᒪᔪᕋᓛᓂᒃ ᒥᑭᒋᐊᕐᓂᐊᖅᑐᖃᕐᓗᓂ, ᐊᒻᒪᓗ 
ᐋᖅᑭᑦᓱᐃᔪᖃᕐᓗᓂ ᖃᐅᔨᒐᓱᐊᕈᑎᓂᒃ ᐅᐊᔭᒨᖅᑐᓂᒃ ᒪᑯᓂᖓ ᐃᓚᖃᖅᑐᑦ ᓯᓚᒥᒃ ᖃᐅᔨᓴᐅᑎᓂᒃ, ᐊᒻᒪᓗ 
ᓯᓚᓐᓂᐊᓂᕐᒧᑦ ᐊᑦᑐᐊᔪᒥᒃ ᓇᐸᔪᒥᒃ ᓇᑉᐸᐃᔪᖃᕐᓗᓂ.  ᖃᐅᔨᒐᓱᐊᖅᑎᐅᔪᑦ ᑎᑭᖃᑦᑕᕐᓗᑎᒃ ᐊᐅᓪᓚᖃᑦᑕᕐᓗᑎᓪᓗ 
ᑕᐃᒪᖃᑦᑕᓛᖅᑐᑦ ᐊᐅᔭᐅᓂᐊᖅᑐᖅ − ᓂᕆᐊᒋᔭᖃᙱᑦᑐᒍᑦ ᖁᓕᑦ ᐅᖓᑖᓅᖃᑦᑕᓛᙱᒋᐊᖏᑦ ᐃᓄᖏᑦ 
ᑕᒻᒫᖅᓯᒪᕕᒻᒦᑦᑐᑦ ᖃᖓᑐᐃᓐᓇᒃᑯᑦ. 

 
2. ᖃᖓᒃᑯᑦ ᑲᒪᒋᔭᐅᓛᕐᓂᖏᑦ ᐱᓕᕆᐊᑦᓴᐃᑦ: 



ᔪᓚᐃ 1, 2015   ᑕᒻᒫᖅᓯᒪᕕᑦᓴᖅ ᐋᖅᑭᓱᖅᑕᐅᓯᒪᓛᖅᑐᖅ 
ᔪᓚᐃ 4 – ᓯᑦᑏᒻᐱᕆ 30 ᖃᐅᔨᒐᓱᐊᕐᓃᑦ ᑲᒪᒋᔭᐅᓛᖅᑐᑦ ᓇᓗᓇᖅᑐᓂᒃ ᖃᐅᔨᒐᓱᐊᖅᑎᓄᑦ ᑕᒻᒫᖅᓯᒪᕕᒻᒥᐅᑕᓄᑦ  
ᐊᒃᑑᐱᕆ 31, 2015  ᑕᒻᒫᖅᓯᒪᕕᒃ ᐃᑐᑦᑎᖅᑕᐅᓯᒪᓛᖅᑐᖅ ᑎᑭᓪᓗᒍ ᐅᓪᓗᖅ ᑖᓐᓇ 
 
3. ᓯᕗᓂᐊᒍᑦ ᐸᕐᓇᓐᓂᐅᔪᑦ: 
ᑕᒻᒫᖅᓯᒪᕕᐅᒍᒪᔪᖅ ᑖᕙᓃᑉᐳᖅ 69° 08’ 54.28” ᐅᐊᓐᓇᒥ, 104° 56’ 31.70” ᐱᖓᓐᓇᒥ, ᐃᓗᐊᓃᑦᑐᖅ 
ᐃᖃᓘᑦᑑᑦᓯᐊᑉ ᐊᐅᓚᑕᖓᑕ ᓄᓇᖓᓂ, ᐅᖓᓯᓐᓂᓕᒃ 6 ᑭᓚᒥᑕ ᐅᐊᓐᓇᐅᑉ ᐱᖓᓐᓇᐅᑉ ᒥᑦᓵᓂ ᑕᐃᑲᙵᑦ 
ᓂᒋᐊᓂ ᓯᓈᖓᓃᑦᑑᑉ ᒍᕆᓂᐅᕆ ᑕᓯᐅᑉ, ᑰᕝᕕᖓᓂ ᐳᕆᓯᕗᐊᑐᕆ ᑯᕇᒃ (ᑰᒐᓛᑉ), ᐊᒻᒪᓗ ᐅᖓᓯᓐᓂᓕᒃ 300 
ᐆᑦᑑᑎᑯᑖᓂᒃ ᑕᐃᑲᙵᑦ ᐊᑐᕆᐊᕐᒥᒃ ᕼᐊᒻᒪᓚᖓᓂᒃ ᑕᐃᑯᖓ ᒪᐅᓐᑎ ᐱᓕᒧᑦ.  ᖃᐅᔨᒐᓱᐊᖅᑏᑦ ᓯᓂᑦᑕᐸᑦᑐᑦ 
ᑕᒻᒫᖅᓯᒪᕕᒻᒥ ᐃᖅᑲᓇᐃᔭᖃᑦᑕᓛᖅᑐᑦ ᒍᕆᓂᐅᕆ ᑕᓯᕐᒧᑦ ᑰᕝᕕᐅᔪᓂ (ᑕᑯᒋᐊᕈᒃ ᓇᑦᓯᐅᓯᒪᔪᖅ ᓄᓇᙳᐊᖅ 
ᐊᑐᖅᑕᐅᒍᒪᔫᑉ ᒥᑦᓵᓃᑦᑐᖅ). ᑕᒻᒫᖅᓯᒪᕕᒃ ᐊᑐᕆᐊᒃᑯᑦ ᐅᐸᒐᑦᓴᐅᒻᒪᑦ ᑎᑭᑕᑦᓴᖅ ᓄᓇᓯᐅᑎᒃᑯᑦ, ᐊᒻᒪᓗ ᓄᓇᐃᑦ 
ᐅᐸᑦᑕᐅᒋᐊᓖᑦ ᐅᐸᑦᑕᐅᖃᑦᑕᓛᖅᑐᑦ ᖃᖓᑕᓲᒃᑯᑦ ᐃᒫᓅᓲᒧᑦ, ᓯᑕᒪᓕᒃᑯᑦ, ᐅᒥᐊᓛᒃᑯᑦ, ᐊᒻᒪᓗ ᐱᓱᑦᑐᓄᑦ.   

 

4. ᓱᓇᐅᓂᖏᑦ ᒪᑭᑎᑕᐅᒋᐊᓖᑦ: 
- ᒪᕐᕉᒃ (2) ᐃᑐᑦᑎᒐᐃᑦ ᑐᐲᑦ – ᐊᑕᐅᓯᖅ (1) ᓂᖅᑎᐅᕐᕕᒃ ᓂᕆᕕᐅᓯᓐᓈᑦ, ᐊᒻᒪᓗ ᐊᑕᐅᓯᖅ 

ᖃᐅᔨᓴᒐᓕᕆᕕᒃ.  
- ᐊᑕᐅᓯᖅ (1) ᑐᐱᖅ ᓱᓇᒃᑯᑎᖃᕐᕕᒃ 
- 6-10 ᐃᒻᒥᑰᖅᑐᑦ ᖃᖓᑐᐃᓐᓇᖅᓯᐅᑏᑦ ᑐᐲᑦ ᓯᓂᕝᕕᐅᔪᑦ 

 

5. ᓱᓇᒃᑯᑏᑦ ᐊᑐᖅᑕᐅᓛᖅᑐᑦ 
- ᐅᑦᓯᕕᓕᒃ ᓄᓇᓯᐅᑦ 
- ᓯᑕᒪᓖᑦ 
- ᐊᐅᓚᐅᑎᖃᓲᖅ ᐅᒥᐊᖅ 
- ᐳᓪᓚᒨᖅᑐᖅ ᑭᐊᑦᓴᐅᑦ 
- ᖁᐊᖃᐅᑦ 
- ᐳᓪᓚᒨᖅᑐᖅ ᐅᕝᕙᓘᓪᓃᑦ ᐅᖅᓱᐊᓗᑐᓐᓇᒨᖅᑐᖅ ᐅᖅᑰᓴᐅᑦ (ᐅᖅᑯᓴᐅᑎᖏᑦ ᐃᑐᑦᑎᕆᓐᓇᐃᑦ ᑐᐲᑦ) 
- ᐃᑯᒪᓕᐅᕈᑎᕋᓛᑦ (ᓄᒃᑭᑦᓴᐅᑎ ᐅᐊᔭᒨᖅᑐᓄᑦ) 
- ᓇᑦᓴᒐᖅ ᖃᕆᓴᐅᔭᖅ 
- ᓇᑦᓴᒐᖅ ᐊᒻᒪ ᖃᖓᖅᑕᖅᑎᑕᐅᓯᒪᔪᒃᑯᑦ ᐅᖄᓚᐅᑦ (ᑐᐊᕕᕐᓇᖅᑐᖃᓯᑉᐸᑦ ᐊᒻᒪ ᖃᐅᔨᒪᖃᑎᒌᒍᓐᓇᖁᓪᓗᑕ) 
- ᑎᒍᒥᐊᒐᖅ ᖃᖓᑦᑕᖅᑎᑕᐅᓯᒪᔪᒃᑯᑦ ᑕᒻᒪᕇᒃᑯᑦ  

 
6. ᐅᖅᓱᐊᓗᐃᑦ ᐊᑐᖅᑕᐅᓛᖅᑐᑦ: 

- 4 x 20ᐳᐊᓐᑎ ᐳᓪᓚᕐᒧᑦ ᐅᖅᓱᐊᓗᖃᐅᑏᑦ (ᓱᐴᔫᓄᑦ ᐅᖅᑰᓴᐊᑎᓄᓪᓗ; ᐱᒋᐊᖃᓕᕋᐃᑉᐸᑦ ᐳᓪᓚᕐᓂᒃ 
ᐱᔪᖃᖃᑦᑕᓛᖅᑐᖅ ᐃᖃᓘᑦᑑᑦᓯᐊᕐᒥᒃ ᑖᕙᓃᑦᑐᖃᕐᓂᖓᓂ) 

- ᐊᑕᐅᓯᖅ (1) ᖃᑦᑕᐅᔭᖅ ᐅᖅᓱᐊᓗᑐᐃᓐᓇᖅ (ᐅᖅᑰᓴᐅᒻᒧᑦ) 
- ᒑᓴᓖ ᐃᑯᒪᓕᐅᕈᑎᕋᓛᒧᑦ, ᐊᒻᒪᓗ ᐊᐅᓚᐅᑎᖏᓐᓄᑦ ᐅᒥᐊᑉ.  ᓄᓇᓯᐅᑦ ᐊᒻᒪ ᓯᑕᒪᓖᑦ 

ᐅᖅᓯᖅᑕᐅᖃᑦᑕᓛᖅᑐᑦ ᐃᖃᓘᑦᑑᑦᓯᐊᕐᒥ, ᑕᐃᒪᐃᓐᓂᖓᓄᑦ ᐅᖅᓱᐊᓗᑦᓴᖏᓐᓂᒃ 
ᑐᖅᑯᖅᓯᓯᒪᔪᖃᕆᐊᑐᓛᙱᑦᑐᖅ ᑕᒻᒫᖅᓯᒪᕕᒻᒥ. 
 

7. ᑕᑯᒋᐊᙳᐊᑕᖅᓯᓇᒃᑯᑦ ᓇᑦᓯᐅᓯᒪᔪᑦ ᑯᕕᔪᖃᕐᓂᖅᑲᑦ ᐱᓕᕆᒍᓯᐅᒍᒫᕐᓂᐊᖅᑐᓄᑦ ᐸᕐᓇᐅᑎ 
 

8. ᐊᓂᑦᓯᒍᓯᐅᒍᒫᕐᓂᐊᖅᑐᑦ ᓴᓂᕐᓂᒃ, ᑭᓈᓗᒻᒥᒃ, ᐊᑐᖅᓯᒪᔪᒥᒃ ᐃᒥᕐᒥᒃ: 
 



- ᐃᓘᓐᓇᑎᒃ ᐊᓂᑕᑯᐃᑦ ᑐᖅᑯᖅᑕᐅᓯᒪᓛᖅᑐᑦ ᕿᕐᓛᕇᒃᑯᑎᓕᓐᓂᒃ ᖃᑦᑕᐅᔭᓂᒃ ᐊᒻᒪᓗ ᓅᑕᐅᖃᑦᑕᕐᓗᑎᒃ 
ᑕᒻᒫᖅᓯᒪᕕᒻᒥᒃ ᑕᐃᑯᖓ ᕼᐊᒻᒪᓚᒃᑯᑦ ᐊᑦᓯᕕᖓᓄᑦ. 

- ᑭᓈᓗᒥᓂᐅᔪᑦ ᓄᐊᑕᐅᖃᑦᑕᓛᖅᑐᑦ ᕿᓪᓚᔪᑭᐊᓄᑦ, ᑐᖅᑯᖅᑕᐅᓗᑎᓪᓗ ᖃᑦᑕᐅᔭᓄᑦ, ᐊᒻᒪᓗ ᐊᓂᑕᐅᓗᑎᒃ 
ᕼᐊᒻᒪᓚᒃᑯᑦ ᐊᑦᓯᕕᖓᓄᑦ. 

- ᐃᒥᖅᑕᖃᑦᑕᓛᖅᑐᑦ ᑕᓯᕐᒥᒃ ᐊᒻᒪᓗ ᑰᒻᒥᒃ ᐅᐊᓴᕈᑎᑦᓴᐅᓗᓂ ᐅᕕᓂᓐᓂᐊᕈᑎᑦᓴᐅᓗᓂᓗ, ᐊᒻᒪᓗ 
ᐃᒥᕋᑦᓴᓂᒃ ᐱᔪᖃᖃᑦᑕᓛᖅᑐᖅ ᖃᑦᑕᓃᑦᑐᓂᒃ. 

- ᐃᒥᖅ ᐊᑐᖅᓯᒪᔪᖅ ᐃᓂᓕᐅᖅᑕᐅᓯᒪᓛᖅᑐᖅ ᐅᖓᓯᓐᓂᓕᒻᒥᒃ ᒥᑦᓯᑎᓐᓂᐅᖏᑦᑐᖅ 100 ᐆᑦᑑᑎᑯᑖᑦ 
ᑕᐃᑲᓐᖓᑦ ᐃᒥᖅᑕᕐᕕᐅᔪᒥᒃ, ᐊᒻᒪᓗ ᓴᐅᔭᐅᓗᓂ ᐃᓱᓕᑎᓪᓗᒍ ᐱᓕᕆᓐᓇᐅᔪᖅ. 

 
9. ᖃᓄᐃᑦᑐᓂᒃ ᐃᖏᕐᕋᔾᔪᑎᖃᓛᕐᓂᖏᑦ: 

- ᐃᖏᕐᕋᔾᔪᑎᖏᑦ ᖃᐅᔨᒐᓱᐊᖅᑎᐅᔪᑦ ᑕᐃᑲᓐᖔᕐᓗᑎᒃ ᐃᖃᓘᑦᑑᑦᓯᐊᑉ ᒥᑦᑕᕐᕕᖓᓂᒃ ᑕᒻᒫᖅᓯᒪᕕᒻᒧᑦ 
ᐅᑦᓯᕕᓕᒻᒧᑦ ᓄᓇᓯᐅᑎᒃᑰᕐᓗᑎᒃ 

- ᐃᖏᕐᕋᔾᔪᑎᖃᓛᖅᑐᑦ ᐃᒫᓅᓲᒧᑦ ᖃᖓᑕᔫᒃᑯᑦ, ᓯᑕᒪᓕᒃᑯᑦ, ᐊᐅᓚᐅᑎᓕᒻᒧᑦ ᐅᒥᐊᒃᑯᑦ ᐊᒻᒪᓗ ᐱᓱᑦᑐᓄᑦ 
ᖃᐅᔨᒐᓱᐊᕐᑎᓄᑦ ᑕᐃᑲᙵᑦ ᑕᒻᒫᖅᓯᒪᕕᒻᒦᖔᕐᓗᑎᒃ ᖃᐅᔨᒐᓱᐊᕆᐊᖅᑐᕐᓗᑎᒃ ᓄᓇᖓᑕ ᐃᓚᖓᓂᒃ ᑖᕙᑦᓱᒪ 
ᒍᕆᓂᐅᕆ ᑕᓯᐅᑉ ᑰᕝᕕᐅᕕᖓᑕ 

 
10. ᓄᓇᐅᑉ ᐊᕙᑎᖓᓂ ᓱᓇᑐᐃᓐᓇᖃᐅᕐᓂᖓ: 
ᑕᒻᒫᖅᓯᒪᕕᐅᒍᒪᔪᖅ ᓄᓇᐅᑉ ᓇᒦᓐᓂᕆᔭᖓ ᑖᕙᓃᑉᐳᖅ ᓯᓈᖓᑕ ᖃᓂᒋᔭᖓᓂ ᐳᕆᓯᕗᐊᑐ ᑯᕇᒃ (ᑰᒐᓛᑉ) ᑰᑦᑑᑉ 
ᑕᐃᑲᙵᑦ ᒍᕆᓂᐅᕆ ᑕᓯᕐᒥᒃ ᑰᑦᑐᓂ ᐃᖃᓘᑦᑑᑦᓯᐊᑉ ᑕᓯᐅᔭᕐᔪᐊᖓᓄᑦ, ᑕᐃᑲᓃᓪᓗᐊᖅᑐᖅ ᐊᓂᕕᖓᑕ ᑰᖑᔫᑉ 
ᑕᓯᕐᒦᖔᖅᑐᒥᒃ.  ᐱᕈᖅᑐᐃᑦ ᑕᒻᒫᖅᓯᒪᕕᒻᒦᑦᑐᑦ ᖃᓄᐃᑦᑑᓂᖏᑦ ᐱᓗᐊᖅᑐᒥ ᖃᐅᓯᖃᑦᑕᖅᑐᒦᒋᐊᓖᑦ 
ᐱᕈᖅᑐᖃᐅᖅᑐᖅ ᐱᑕᖃᕐᓂᖅᓴᐅᓪᓗᓂ ᐅᔭᐅᔭᓂᒃ ᐱᕈᖅᑐᓂᒃ, ᐃᔾᔪᓂᒃ ᓄᓇᕋᕋᓛᓕᓐᓂᒃ, ᐊᒻᒪᓗ ᑲᓪᓚᐅᔭᒥᒃ 
ᑕᐅᑦᑐᓕᓐᓂᒃ ᓄᓇᕋᓕᓐᓂᒃ, ᐊᒥᓲᙱᓂᖅᓴᓂᓪᓗ ᐱᑕᖃᓪᓛᓪᓗᓂ ᐃᒪᖃᕆᐊᓕᓐᓂᒃ ᐱᕈᖅᑐᓂᒃ ᐱᓗᐊᖅᑐᒥᒃ 
ᓇᐸᖅᑐᕋᓛᑦ (40ᓂᒃ ᓯᓐᑎᒦᑕᓂᒃ ᑕᑭᓂᓖᑦ) ᐱᕈᖅᑐᐃᑦ ᐃᔾᔪᐃᓪᓗ.  ᑰᑉ ᑭᓪᓕᖓ ᐊᒻᒪᓗ ᑕᓯᐅᑉ ᑭᓪᓕᖓᓂ 
ᐱᕈᖅᑐᖃᐅᖅᑐᖅ ᐃᒪᕐᒥᐅᑕᓂᒃ ᓄᓇᕋᕐᓂᒃ ᐊᒻᒪᓗ ᐃᔾᔪᓂᒃ.  ᑰᖑᔪᖅ ᖃᓂᒋᔭᖓᓂ ᑕᒻᒫᕐᕕᐅᑉ ᐊᖅᑯᑎᐅᕗᖅ 
ᐃᖃᓗᓐᓄᑦ ᑕᓯᕐᒦᖔᖅᑐᓄᑦ ᐊᒻᒪᓗ ᐃᒪᕕᒻᒨᖅᑐᓄᑦ ᐅᐱᕐᖔᒃᑯᑦᒪ ᐊᖅᒪᓗ ᐃᒪᕕᒻᒦᖔᖅᑐᓄᑦ ᒍᕆᓂᐅᕆ ᑕᓯᕐᒧᑦ 
ᐅᑭᐊᒃᑯᑦ.  ᐊᑐᕆᐊᖅ ᐃᖃᓘᑦᑑᑦᓯᐊᒦᙵᖅᑐᖅ ᒪᐅᓐᑎ ᐱᓕᒧᑦ ᐅᖓᓯᓐᓂᖃᖅᑐᖅ 300 ᐆᑦᑐᑎᑯᑖᓂᒃ ᑕᐃᑲᙵ 
ᑕᒻᒫᖅᓯᒪᕕᒻᒥᒃ, ᐊᒻᒪᓗ ᐊᑐᖅᑕᐅᒐᔪᑉᐳᖅ ᕼᐊᒻᒪᓚᖓᓃᙵᖅᑐᓄᑦ ᑕᒻᒫᖅᓯᒪᕕᒻᒧᑦ ᐊᖅᑯᑎᐅᓪᓗᓂ ᓴᓂᕌᒎᖓᔪᖅ 
ᐊᑐᕆᐊᖅ ᑕᐃᓐᓇ ᑎᑭᐅᑎᓇᖅᑐᖅ ᑕᒻᒫᖅᓯᒪᕕᒻᒧᑦ.  ᓄᓇᓕᒻᒥᐅᑦ ᐃᖃᓪᓕᐊᓲᑦ ᑖᕗᖓ ᑭᖑᖅᐱᑎᓪᓗᒋᑦ 
ᒪᔪᕋᓕᖅᑎᓪᓗᒋᓪᓗ ᐃᖃᓗᐃᑦ, ᐊᒻᒪᓗ ᐊᒥᓲᓪᓗᑎᒃ ᐃᓪᓗᕋᓛᑦ ᓄᓇᓕᒻᒥᐅᓄᑦ ᐱᒋᔭᐃᑦ ᖃᓂᒋᔭᖓᓃᑦᑐᑦ 
ᑕᒻᒫᖅᓯᒪᕕᐅᑉ. 
 
11. ᐱᓗᐊᕐᓂᖏᓐᓂᒃ ᐊᕙᑎᓕᕆᓂᕐᒧᑦ, ᐆᒪᔪᕐᓂᒃ ᐊᒻᒪᓗ ᓄᓇᒦᑦᑐᓂᒃ ᐊᑦᑐᐃᓂᐅᓴᔪᓂᒃ ᐊᒻᒪᓗ 

ᐊᖅᑭᒋᐊᕈᑎᑦᓴᖏᓐᓂᒃ: 
ᑕᒻᒫᖅᓯᒪᕕᐅᓛᖅᑐᖅ ᒥᑭᔪᒥᒃ ᐊᑦᑐᐃᓂᐅᓴᕗᖅ ᐊᕙᑎᒋᔭᐅᔪᒥᒃ.  ᐅᐸᑦᑕᐅᒍᓐᓇᓛᖅᑐᖅ ᑕᒻᒫᖅᓯᒪᕕᒃ  ᐃᒫᒍᑦ, ᐅᕝᕙᓘᓐᓃᑦ 
ᒫᓐᓇᐅᔪᖅ ᐊᑐᕆᐊᖑᔪᒃᑯᑦ.  ᓄᓇᒦᑦᑐᓂᒃ ᐱᕈᖅᑐᓂᒃ ᐊᑦᑐᐃᓂᕐᓗᑦᑐᖃᓛᙱᓚᖅ.  ᐅᓗᕆᐊᓇᕐᓂᖅᐹᖑᒍᓇᐅᕗᕐᓕ 
ᐊᕙᑎᑦᑎᓐᓄᑦ ᐅᖅᓱᐊᓗᒃ ᑯᕕᓐᓂᖅᑲᑦ ᒪᐅᖓᑐᐃᓐᓇᖅ ᐅᖅᓯᖅᑐᐃᔪᖃᖅᑎᓪᓗᒍ ᐃᑯᒻᒪᖅᑯᑎᕋᓛᓂᒃ, ᐅᒥᐊᕐᒥᒃ ᐅᕝᕙᓗ 
ᑭᐊᑦᓴᐅᒻᒥᒃ.  ᑯᕕᔪᖃᕐᓂᖅᑲᑦ ᖃᓄᐃᓕᖓᒋᐊᕈᑎᑦᓴᓂᒃ ᐸᕐᓇᐅᑎᖃᖅᑐᒍᑦ ᐃᒻᒪᖃᑦᑕᐅᖅ ᐅᖅᓱᐊᓗᒻᒥᒃ 
ᑯᕕᔪᖃᑲᓪᓚᓂᖅᑲᑦ. 
 
12. ᑕᐃᒪᐃᖃᑦᑕᕐᓂᒥᓂᖓᓄᑦ ᐅᑎᖅᑎᑦᓯᓂᕐᒧᑦ ᑮᓇᐅᔭᖅᑐᕈᑎᐅᔪᑦ: 
ᐊᑐᕆᐊᑐᙱᑦᑐᖅ ᑕᒪᑐᒧᖓ ᐱᓕᕆᐊᑦᓴᑎᓐᓄᑦ 
 
13. ᐅᑎᖅᑎᑦᓯᓂᕐᒧᑦ ᐸᕐᓇᐅᑎ: 
ᐊᑐᕆᐊᑐᙱᑦᑐᖅ ᐱᓕᕆᐊᑦᓴᑎᓐᓄᑦ, ᐱᔾᔪᑎᐅᓪᓗᓂ ᐅᖁᒪᐃᑦᑐᖃᙱᑦᑐᓂᒃ ᑕᒻᒫᖅᓯᒪᑲᐃᓐᓇᖅᑐᖃᖃᑦᑕᓛᕐᖓᑦ 
(ᒪᑭᑕᐃᓐᓇᖅᑐᖃᓚᖓᙱᑦᑐᖅ. 



14. ᖃᑦᓯᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓛᖅᑐᑦ: 
ᐊᑕᐅᓯᖅ (ᐅᕝᕙᓗ ᒪᕐᕉᑐᐃᓐᓇᕆᐊᓖᒃ ᓇᓪᓕᑭᑕᕐᓗᑎᒃ) ᐃᓄᒃ (ᐃᓅᒃ) ᐃᖅᑲᓇᐃᔭᖅᑎᑕᐅᓛᖅᑑᒃ ᓂᕿᓕᐅᖅᑎᐅᓗᑎᒃ 
ᐊᑐᖅᑕᐅᓂᓕᒫᖓᓂ ᑕᒻᒫᖅᓯᒪᕕᒃ.  ᐃᑲᔪᖅᓯᓯᒪᓛᕐᒥᔪᒍᑦ ᓄᓇᓕᐅᑉ ᑮᓇᐅᔭᓕᐅᕋᓱᐊᕐᓂᖓᓄᑦ ᓂᕿᑖᖃᑦᑕᓂᒃᑯᑦ, 
ᐅᖅᓱᐊᓗᑦᑖᖃᑦᑕᓂᒃᑯᑦ ᐊᒻᒪᓗ ᓱᓇᒃᑯᑎᑖᖃᑦᑕᓂᒃᑯᑦ ᑕᒪᒃᑯᓂᖓ ᓂᐅᕕᖃᑦᑕᕐᓗᑕ ᓄᓇᓕᖓᑕ 
ᓂᐅᕕᕐᕕᖁᑎᖏᓐᓂᒃ ᐃᖃᓘᑦᑑᑦᓯᐊᑉ.  ᐸᕐᓇᓯᒪᒋᕗᒍᑦ ᐊᑐᖃᑦᑕᓂᕐᒥᒃ ᓄᓇᓕᒻᒥᐅᓂᒃ ᖃᐅᔨᒪᔪᖁᑎᒋᔭᐅᓗᑎᒃ 
ᓇᑭᑦ ᐆᑦᑐᕋᕋᑦᓴᓂᒃ ᐱᔪᖃᕆᐊᖃᕐᒪᖓᖅ − ᖃᐅᔨᒪᔪᖁᑎᒋᔭᐅᔪᑦ ᐱᔭᐅᓂᖏᑦ ᑲᒪᒋᔭᐅᓛᖅᑐᑦ 
ᐊᓯᕙᖅᑐᓕᕆᔨᒃᑯᖏᓐᓄᑦ ᓄᓇᓕᒻᒥᐅᑦ.  ᐸᕐᓇᓯᒪᒋᕗᒍᑦ ᐃᖅᑲᓇᐃᔭᖅᑎᑦᓯᓂᕐᒥᒃ ᐊᒻᒪᓗ ᐃᓕᓐᓂᐊᑎᑦᓯᓂᕐᒥᒃ 
ᐱᔭᐅᖁᔭᐅᓯᒪᔪᒥᒃ 4ᓂᒃ ᑎᑭᓪᓗᒍ 8ᓂᒃ ᐃᓄᓐᓂᒃ ᐅᕕᒃᑲᐅᔪᓂᒃ ᓄᓇᒨᖅᓯᒪᔪᖃᖅᑎᓪᓗᒍ ᐃᑲᔪᖅᑎᑦᓴᐅᖁᓪᓗᒋᑦ 
ᓇᒧᓐᖓᕆᐊᕐᓗ ᖃᐅᔨᒪᓕᑕᐅᖁᓪᓗᒋᑦ. 

 


